«Дьоһуннааҕы кэпсэтии»: I-II кылаас үөрэнээччилэригэр аналлаах
Дьарык тиэмэтэ: «С.В. Михалков төрөөбүтэ 110 сыла»

Ыытыллар кэмэ: Кулун тутар  13  күнэ 2023 сыл.

Сыал-соруга: Оҕо дьарык нөҥүө билиҥҥи кэми толкуйдуу үөрэниитэ; тулалыыр эйгэтигэр болҕомтолоох, ылар билиитин, сөптөөхтүк иҥэриитин чиҥэтии, ааҕыы эйгэтигэр чугаһатыы. С.В.Михалков туһунан сырдатыы. 
Үөрэтэр сыаннаһа: Кылаас иһигэр түмсүүлээх, убаастабыллаах, тулалыыр эйгэҕэ  болҕомтолоох, биир сомоҕо буолуу. 

Дьарык сатабыла: Оҕо дьарыкка истибит информациятын илдьиритэн өйдөөн, ырытан бэйэ санаатын тиэрдиитэ, ырытыыта, бэриллибит сорудаҕы толоруу.

Ыытыллар бириэмэтэ: 30 мүнүүтэ.

Дьарык хаамыыта: Кэпсэтии, бииргэ үлэлээһин. Видеоролигы көрүү. Интерактивнай сорудахтары толоруу.

Дьарык тутулун сценарийа

1 чааһа. БИЛСИҺИИ

Ханнык тиэмэҕэ кэпсэтии барарын билсиһии.

 (5 мүн.)

 (Слайд көстөр)

«Россия өрөгөйүн ырыата»

УЧУУТАЛ:  Үтүө күнүнэн! Оҕолоор, бүгүн биһиги оҕо суруйааччытын, “Гимн России” өрөгөйүн ырыатын тылларын ааптарын  туһунан билсиэхпит. Өрөгөй ырыата диэн тугуй? Тоҕо ылланарый?  Россия өрөгөйүн ырыатын эһиги элбэхтик истибиккит буолуо.
(Оҕолор эппиэттииллэр).
УЧУУТАЛ:  Россия өрөгөйүн ырыатын тылларын суруйааччы, поэт Сергей Владимирович Михалков суруйбут. Кини  кулун тутар 13 күнүгэр төрөөбүтэ, быйыл 110 сыла бэлиэтэнэр. Өрөгөй ырыата – диэн дойду эбэтэр ханнык эрэ дьон бөлөҕүн бэлиэ түгэннэргэ толоруллар ырыата буолар. Хас биирдии дойду ырыата дьарылыгы уонна былааҕы кытта бииргэ дойду ытык бэлиэтигэр киирсэр. Өрөгөй ырыатын туран эрэ ыллыыллар. Билигин биһиги эмиэ  бары туруоххайыҥ уонна өрөгөй ырыатын истиэххэйиҥ. 

(Оҕолор бары тураллар)

Өрөгөй ырыатын видеота

(3 мүн)

УЧУУТАЛ:   Оҕолоор, өйдөөҥ кэбиһиҥ, өрөгөй ырыата дойду биир тутаах бэлиэтэ буолар.  Ытыктаан, сүгүрүйэн сүһүөхпүтүгэр туран эрэ истэбит, ытыспытын сүрэхпитигэр ыга тутан туран ылланар. Онон Сергей Владимирович Михалков умнуллубат, үйэлэргэ хаалар ырыа тылларын суруйбут. 
II чааһа. 
Дьээдьэ  Степа диэн кимий?
 (10 мүн.)

Слайд

УЧУУТАЛ:  Сергей Владимирович Михалков биир саамай аатырбыт оҕолорго айымньытын билсиэхпит. Кини эмиэ эһиги сааскытыгар сылдьан  хоһоону, остуоруйаны ааҕарын олус сөбүлүүр эбит. Онтон улаатан баран бэйэтэ эмиэ айар буолбут. Оҕолоор, онтон эһиги остуоруйа, хоһоон ааҕаргытын төһө сөбүлүүгүтүй? 
(Оҕолор эппиэттииллэр)

УЧУУТАЛ:  «Дьээдьэ Степа» диэн хоһоону  истибиккит дуо? Туох туһунан хоһоонун билэҕит? 

(Оҕолор эппиэттииллэр)

УЧУУТАЛ:  Оннук. Оҕолорум маладьыастар! “Дьээдьэ Степа” диэн уһун да уһун киһи эбит. Кини туһунан ааҕарбын истиэххэйиҥ.

(Учуутал хоһоону ааҕар. Оҕолор истэллэр)
Дьээдьэ Степа
Ильич аатынан застава

Аттыгар ахсыс олбуорга

“Халанча” диэн ааттаммыт

Уһун киһи олоробут.

Араспаанньата киниэнэ

Степанов диэн этэ,

Оттон аата Степан,
Оройуоҥҥа великан.

Убаастыыллара кинини

Улаханын туһуттан,

Билэллэрэ кинини

Биэрэстэнэн ыраахтан.

Уһуун-уһун атахтара

Уурталаан хаамаллара:

Саппыккытын размера

Түөрт уон бэһис буолара.

Баһаарга баһаам улахан

Бачыыҥканы көрдүүрэ,

Ыстаана киэҥ аххан –

Киниэхэ эрэ сөптөөх этэ.

Атыыласпыт таҥаһын

Сиэркилэҕэ көрүнэрэ,

Ол таҥас батымына

Сиигэ бары көтүллэрэ.

Олбуор иһин, ааһан иһэн,

Олоотоон көҥүл көрөрө,

Уоруйах киирэн эрэр диэн,

Уон ыт биирдэ үрэрэ.

Дьээдьэ Степа остолобуойга

Икки эбиэти ылара.

Утуйарыгар ороҥҥо

Олоппоһу салгыыра.

(Быһа тардан...)

III чааһа. ТҮМҮК

Тиэмэни ырытыы. 

Санааны этии. 
(10 мүнүүтэ)

УЧУУТАЛ:  Оҕолоор, дьээдьэ Степа хайдах киһи, кини ким эбитий? 
(Оҕолор илиилэрин ууналлар, кэпсииллэр)
УЧУУТАЛ:  Оннук. Маладьыастар. Дьээдьэ Степа туһунан толору хоһоонун булан хайаан да ааҕаарыҥ. Кини туох идэлэҕин, туох баҕа санаалааҕын өссө биирдэ чопчулаан көрөөрүҥ дии. Ити курдук, Сергей Владимирович Михалков сүрдээх үчүгэй тыллары айан хаалларбыт. Билигин өрөгөй ырыатын киэн тутта  ыллыыбыт, оҕолорго анаан айбыт хоһооннорун таптаан, сөбүлээн ааҕабыт. Оннооҕор мультиктар оҥоһуллубуттара. Ону эмиэ дьиэҕитигэр көрөөрүҥ. Оҕолоор, хас биирдии киһи бу олоххо туох эрэ соруктаах олоҕу олорор. Холобур, Сергей Михалков дойдутугар туох эрэ үчүгэйи оҥоруон баҕаран, айар дьоҕурун сайыннаран хоһооннор тылларын суруйар эбит. Наһаа үчүгэй дии! Кини айбыт тылынан билигин бүтүн Россия өрөгөй ырыатын ыллыыр, кини суруйбут хоһооннорун оҕо барыта сөбүлээн ааҕар. Онон эһиги эмиэ хайаан да үтүөҕэ, сырдыкка эрэ талаһыахтааххыт. Оннук дии?

 (Оҕолор эппиэттииллэр)

(5 мүнүүтэ)

Сорудах 
УЧУУТАЛ : Билигин сорудах: Оҕолоор,   дьээдьэ Степа биһиги кэммитигэр олороро эбитэ буоллар, хайдах, туох үлэһит киһи буолуо этэй? Ким хайдах көрөрүнэн уруһуйдуур. Дьэ, саҕалыаххайыҥ.

Дьиэҕэтээҕи сорудах: «Дьээдьэ Степа» хоһоону толору  ааҕан баран, кэпсииргэ бэлэмнэнэн кэлээриҥ. Ыйытыаҕым. 

